
  Norske Lagsbruk                     
   HANDLINGSPLAN 2009
Utdrag frå ”Vedtekter for Norske Lagsbruk”:
§ 1  Norske Lagsbruk er eit samarbeidsorgan for lagsbruk i Noregs Ungdomslag (NU) og Noregs Mållag (NM). Med lagsbruk meiner ein her verksemder/lagshus der NU og/eller NM, deira lokallag eller fylkeslag har eigarinteresser eller vedtektsfesta plass i styringa. Verksemder som driv utan skjenking av alkohol kan vere medlem i Norske Lagsbruk. Dei to landslage er medlemmer i Norske Lagsbruk.

§ 2  Norske Lagsbruk skal hjelpe til med utvikling av samarbeidstiltak mellom medlemsverksemdene. Norske Lagsbruk skal tilby medlemsverksemdene og deira eigarlag råd og rettleiing i organisatoriske, faglege, økonomiske og juridiske saker. Til dette kan organisasjonen knyte til seg dei fagfolk og konsulentar som trengs.

	Hovudområdane
	Oppgåver

	Praktisk og fagleg råd-gjeving og bistand m.v. 
	· Det viktigaste daglege arbeidet er praktisk og fagleg rådgjeving og bistand til ungdomshusa/lagshusa og forretningsdrifta (lagsbruk og landslag som er direktemedlem). Sjå og samarbeid med NU, NSRM, NOK, LASS m.v., og huskurs/husbesøk. 
· Nettverket av fagpersonar og fagmiljø vil bli utvida, brukt og formidla i så stor grad som muleg. Ta aktiv del i arbeidet med å etablere Kulturbygg-teknisk fagforum og i fagleg utviklingsarbeid m.a. i ”Utviklingsgruppa”.
· Bistå NU i arbeidet med nedlagde lag med hus, lag som ønskjer å selje, gå i lag med andre om husdrift osb. (trygging av eiga).
· Formidle tilbod frå KNIF (forsikring, innkjøp o.a.) til direkte- og kollektivmedlem i NL

· Informasjon og rådgjeving om HMS/Internkontroll, ENØK-tiltak og driftstekniske spørsmål. 
· Informasjon og rådgjeving om stønadsordningar til kulturbygg (regionale og lokale), prosjektmidlar o.a. støtteordningar (offentlege og private). 

· Aktiv bruk av nettsida lagsbruk.no, regelmessig oppdatering av nettsida og informasjon her, i ”Ungdom”, på huskurs og pr. e-post m.v.


	Huskurs, husbesøk, lokale og regionale hus-prosjekt m.v.


	· Huskurs vil og i 2009 vere ei prioritert oppgåve og vil i hovudsak skje i samarbeid med fylkeslaga i NU. I så stor grad som muleg vil det og bli lagt opp til husbesøk i samband med huskursa.  
· NL er fagleg fagleg ansvarleg for slike huskurs som helst bør vere over ei helg (12 timar), men vi har ein fleksibel modell for kurset. 
· NL vil og samarbeide om kurs og husbesøk i NSRM og NOK (sjå eigne punkt om desse nettverka) og saman med andre.

· Styrka kontakt med sentrale og fylkeskommunale organ og instansar, for fagleg bistand, støtteordningar og konkrete tiltak for kulturbygg.

· Ta aktiv del i slike pilotprosjekt m.a. i samarbeid med SOFUL (Sogn og Fjordane), Hallingdal m.fl. (Samarbeidsprosjekt mellom NL, fylkeslaget, lokallag med hus, fylkeskommunale instansar, kommunane m.v.). 
· Saman med NU, fylkeslag i NU og ungdoms-/lagshus, vil vi bruke resultat og erfaringane frå fellesprosjektet til NL og LASS for at ungdomshuset skal vere synleg som ein trygg, inkluderande og rusfri samlingsstad for alle. Gjerne saman med rusfaglege organisasjonar. Sjå og prosjekt. 
· Saman med Bøndenes Hus, andre lagsbruk (forretningsdrift) og landslaga NU og NM, vil vi vurdere eigne kurs og møter for og med desse.
· Elektronisk husdatabase for NOK blir administrert av NL. Alle hus i NL skal vere registrert her i løpet av våren 2009.  Profilering av husdatabase skjer m.a. på vår nettside.  
· Styrka kontakt mellom NL, direkte- og kollektivmedlem i NL og fagmiljø lokalt, regionalt og sentralt.



	Samarbeidsorgan på rus- og kulturfeltet, nettverk for husorganisasjonar og landslaga (tredje sektor).

	· Ungdomslag med hus er kollektivmedlem i NL gjennom NU og nyt godt av rådgjeving, bistand, forsikring o.a. tilbod, kurs m.v.  frå NL. NL og NU har samarbeidsavtale.
· Vi vil intensivere arbeidet for at fleire lagsbruk o.a. forretningsverksemd i NU og NM blir direktemedlem i NL, og styrke det gode samarbeidet mellom lagsbruka/eigarane og NL.

· NL er medlem av NSRM (Norsk senter for rusfri miljøutvikling) og NOK (Nettverk for organisasjonseigde kulturhus), administrasjon for båe, og leiar av NSRM. Dette er viktige strategiske, faglege og praktiske samarbeidsorgan for NL.

· Gjennom NSRM er NL med i Actis - rusfeltets samarbeidsorgan. Vi vil styrke dette samarbeidet direkte, saman med LASS og gjennom NSRM. 
· Auka samarbeid med organisasjonar og fagmiljø, spesielt ruspolitiske, i eksisterande og nye førebyggingsprosjekt og i det daglege arbeidet sentralt, regionalt og lokalt.  
· NL har samarbeidsavtale med LASS om administrativ hjelp. NL og LASS driv fellesprosjektet ”Trygg og rusfri samlingsstad for ungdom”, og vil drøfte eit nærare organisatorisk samarbeid. 
· NL er medlem i Frivillighet Norge, og vil aktivt bruke dette viktige og nyttige nettverket (faggrupper, kurs, møter, tilbod osb.).

· NL er medlem m.a. i Norsk Kulturarv, Fortidsminneforeningen og Nynorsk forum.


	Marknadsføring og profilering, samfunns-kontakt
	· I samband med nytt namn for organisasjonen, dobbeltjubileet i 2009 og auka synleggjering i ulike fagmiljø, vil vi styrke profileringa internt og eksternt og aktivt bruke vår flotte og stilreine Solfugl-logo.
· Samarbeide med landslaga, fylkeslaga og lag med hus for å få meir omtale i media av dei organisasjonseigde kulturbygga, av breidda i aktivitet og tilbod og den kulturhistoriske rolla (den demokratiske kulturarven).

· Følgje opp og styrke kontakt til rusfaglege, kulturfaglege og andre organ,  offentlege instansar og departement (sosial, kultur, miljø, næring). 
· Ta del i relevante fora både for å synleggjere Norske Lagsbruk og dei gode samlingsstadene, for å knytte nye kontaktar og få impulsar. 
· Internt og eksternt gjere tydeleg kven som stør NL økonomisk og at støtta frå Helsedirektoratet legg positive føringar for vårt arbeid.



	Administrasjon og økonomi, organisatorisk utviklingsarbeid
	· Nytt namn krev ny nettadresse, profileringsmateriell, registrering i ulike adressedatabaser, anna registrering, informasjon internt og eksternt m.m.
· Våre oppgåver og funksjonar, og dei strategiske måla for organisasjonen, krev ein styrka administrasjon, sjølv om vi skal ha ei nøktern drift. På litt sikt bør vi opp i minst 200% administrasjonsressurs.
· Norske Lagsbruk har eit godt grunnlag for å utvikle og styrke seg som organisasjon gjennom det arbeidet som er gjort sia starten. Vi skal bli enda betre på våre kjerneoppgåver, og har styrke til å våge nye, andre og fleire arbeidsformer og arbeidsoppgåver.  

· Styrke vår posisjon på det rusfaglege feltet på vårt spesialområde: Trygge, inkluderande og rusfrie samlingsstader (ungdomshus og forretningsdrift). 
· Vurdere å tilby medlemsskap for grendehus, andre organisasjonseigde kulturbygg og organisasjonar med hus.

· Søke nye inntektskjelder frå det offentlege, næringsliv, andre private instansar og auke eigeninntekt.

· Det vil bli arbeidd vidare med gode kontorrutinar for økonomi, post og arkiv, sakshandsaming m.v. 



	Rusfri arena / Rusførebyg-gande ungdomsprogram (pilotprosjekt)
	· NL/LASS sitt fellesprosjektet ”Trygg og rusfri samlingsstad for unge” skal avsluttast hausten 2009. Resultat og erfaring frå prosjektet skal formidlast og bli ført vidare i dagleg arbeid og eventuelt nytt fellesprosjekt.
· Erfaring og resultat frå dette prosjektet skal bli fast program for  så mange lagshus som muleg i NL (og LASS), med rom for stort mangfald i metode og opplegg. Lokalt vil det oftast vere behov for investeringar i møbler, teknisk utstyr, sceneombygging, oppgradering av rom, uteanlegg osb.  
· Rusfrie arenaer er eit viktig fundament i rusførebyggande arbeid. Eit mål for prosjektet er å gjere desse meir tilgjengelege, m.a. gjennom lokal samordning (lokale ruspolitiske handlingsplanar).

· NL vil ha ansvar for prosjektleiing og prosjektadministrasjon for dette prosjektet (pilotprosjektet og seinare program) og samarbeide nært med LASS/NSRM, andre ruspolitiske organisasjonar, rusfaglege miljø og offentlege organ.

· Etablere nytt rusfagleg førebyggingsprosjekt, truleg i samarbeid med LASS og evt. andre ruspolitiske organisasjonar med oppstart 2009/2010.

· Aktivt marknadsføre Kaffistova (og andre lagsbruk) som eit kulturbygg for tradisjonsmat og ein alkoholfri serveringsstad, sentralt og lokalt.



	Anna
	· Så langt vi har ressursar, økonomi og kompetanse, vil både NL-kontoret og styret søke å løyse oppgåver, problem og ønskjer som oppstår i perioden, særleg når desse er knytt til strategisk plan (2009-2012).
· Som tidlegare vil ein legge opp til minst 4 styremøte (+ evt telefonmøte) som minimum og årsmøte 26. april. Styreleiar og dagleg leiar vil ha samrådingsmøte før styremøta og ved behov.

· Norske Lagsbruk er medlem av Nynorsk Forum og vil delta i dette arbeidet så langt vi har kapasitet. NL har nynorsk som målform.



Drifstilskottet og prosjektmidlane til medlemsorganisasjonane i NSRM, kjem frå Helsedirektoratet. Driftsstøtta har tre hovudtema: a) marknads-føring, b) rådgjeving og c) personalopplæring. For NL gjeld punkt c i hovudsak  huskurs, husbesøk, praktisk og fagleg bistand m.v., samt kurs o.a. knytt til rusførebyggande prosjekt og liknande. 
Forkortingar nytta i handlingsplanen:

H-dir
Helsedirektoratet (drifts- og prosjektstøtte)
NL
Norske Lagsbruk

NU
Noregs Ungdomslag (landslag), ungdomslag med hus (ungdomshusa) er kollektivmedlem av NL gjennom medlemsskap i NU

NM
Noregs Mållag (landslag)
NSRM
Norsk senter for rusfri miljøutvikling (Norske Lagsbruk, LASS, NM hotels, Norske Vandrerhjem)
NOK
Nettverk for organisasjonseigde kulturbygg (Norske Lagsbruk, Folkets Hus Landsråd, Norges Velforbund og LASS)
Actis
Fellesorgan for organisasjonane på rusfeltet (NL er medlem gjennom NSRM)
LASS
Landslaget for alkoholfrie serverings- og samlingssteder 
KNIF
Kristen-Norges innkjøpsfellesskap (NL er medlem gjennom NSRM)
UL
Ungdomslag (lokallag av NU)
HMS
Helse, miljø og sikkerheit (ref. internkontroll – IK, handbok i internkontroll etc)

Vedtatt av styret i Norske Lagsbruk i styremøtet 21.-22. 02.2009
Orienteringssak på årsmøtet 26. april 2009
Norske Lagsbruk

Torggata 1, 0181 Oslo

post@lagsbruk.no

lagsbruk.no

NL / dagleg leiar Anders Slaatsveen:
90 20 66 58  
